
PARTISIPASHON: FUTURO TA DI TUR HENDE 

Den kuadro di Veilige Veste Kòrsou nos ta kere den traha di manera integral. Esaki ta nifiká 

ku nos no ta enfoká solamente riba problema, trastorno i limitashon, pero tambe nos ke bai 

dediká hopi atenshon na bida diaro: Trouma, Orguyo i Futuro. Nos ke fortifiká nos 

klientenan, dor di enfoká riba kresementu personal riba terenonan ku ta trata kontakto 

sosial, skol, korementu di stazje, eksperiensa di trabou, salubridat, deporte i estilo di bida. 

Nos meta ta pa tur hende por partisipá den sosiedat: Partisipashon Sosial 

Partisipashon ta krusial 

Esaki ta zona podisé grandi, pero no t’asina e biaha ‘ki. Ta keda bini dilanti for di 

investigashon nashonal i internashonal di último añanan, ku partisipashon ta kasi mes 

importante ku terapia. I pa kolmo: no por partisipá, ta kondusí den hopi kaso den rekaída, 

dependensia, problema finansiero, problema síkiko i adikshon. Imaginá bo, ku bo tin bon 

guia den dil ku bo problemanan, pero awor diripiente bo tin ku bolbe bai para riba bo pia 

den komunidat, sin eksperiensia di trabou i sin un bon ret sosial. E ora ei, ta bira masha 

difísil pa bo por bolbe funshoná den e komunidat aktual. 

Kumplimentu ku e tres nesesidatnan sikológiko básiko (konektividat, kompetensia i 

outonomia) klaramente ta kondusí na un klima mihó – na kas, skol i den komunidat. E tres 

nesesidatnan básiko akí ta bini dilanti prinsipalmente den bida real, enseñansa i motivashon 

pa biba. 

I p'esei, nos di Veilige Veste Curaçao ke hasi tur loke ta na nos alkanse pa duna nos 

klientenan e oportunidat i sosten ku nan tin hopi nesesidat di dje. Hasi loke ta nesesario i 

traha riba un lugá den komunidat! Pasobra futuro ta di tur hende! 

Partisipashon 

Den kuadro di Veilige Veste Curaçao nos ke traha segun e prinsipio di enfoke integral-wrap 

around- dor di uni forsa di diferente organisashon, pero tambe sòru pa mihó konekshon 

entre kuido i partisipashon. Guia, tratamentu i partisipashon ta komplementario i nan ta 

sostené otro, kaminda e kliente ta pará sentral. Pues, un oportunidat úniko, pa kliente ku tin 

retraso i distansia den komunidat siña para riba nan pia, i laga nan eksperensiá éksito i 

bolbe haña konfiansia den nan mes. Partisipashon mester bira un parti sigur i struktural di e 

loke Veilige Veste ta ofresé. 

Esaki ta e ambishon. 

 

 


